
Pou Piblikasyon Imedya: 3 desanm 2014 

GOUVÈNÈ CUOMO ANONSE NOMINASYON OFISYE ANCHÈF ENFÓMASYON SÈVIS TEKNOLOJI 

ENFÓMASYON 

 

Gouvènè Andrew M. Cuomo jodia te anonse le li te nome Maggie Miller ofisye anchèf enfòmasyon nan 

sèvis teknoloji eta New York, kote Miller pral kontwole sèvis IT santralize ajans lan ak antite yo nan 

gouvènman ak eta; elabore politik teknoloji pou tout eta pou tout ajans yo nan gouvènman; epi siveye 

tout gwo depans teknoloji nan eta pou jwenn solisyon inove ki pi efikas, ki koute mwens. Miller se 

ansyen ofisye anchèf enfòmasyon nan Girl Scouts USA e li se yon espesyalis nan stateji IT, inovasyon, 

transfòmasyon biznis, strateji milti-chanèl, evalyasyon ak entegrasyon M&A, entelijans biznis ak analitik, 

ak ekstènalizasyon. 

 

“Maggie Miller gen yon dosye pwouve kòm yon lidè biznis teknoloji , inove, e mwen fyè dèske li rejwenn 

ekip nou an antanke ofisye anchèf enfòmasyon nan sèvis enfòmasyon teknoloji,” Gouvènè Cuomo te 

deklare. “Eksperyans sektè piblik ak prive Maggie kalifye l kòm kandida inik pou jere sèvis IT eta epi asire 

ke gouvènman eta ap travay pou Nouyòkè yo. Map rete tann pou Maggie kòmanse sèvis li nan eta epi 

rejwenn nou pou fè New York ale delavan.” 

 

Miller te rejwenn Girls Scouts USA, yon mouvman ki gen misyon pou devlope ti fi ki gen kouraj, 

konfidans ak karaktè kap fè mond lan vini yon pi bon kote, kòm ofisye anchèf enfòmasyon l nan ane 

2012. Pandan tan li te pase la, li te responsab pou transfòme tout platfòm ak sèvis enfòmatik mouvman 

pou pi byen sipòte epi amelyore eksperyans lan pou preske 3 milyon ti fi ak manm adilt nan 90 peyi. 

 

Miller te travay oparavan kòm vis prezidan prensipal ak ofisye anchèf enfòmasyon gwoup nan Warner 

Music Group, yon gwo konpayi mizik mondyal, de 2005 a 2010 kote li te sipèvize optimizasyon ak 

nimerizasyon sistèm enfòmatik mondyal konpayi an ak pwosesis biznis pou devlope lidèchip endistri a. 

Apati 2010 jiska 2012, Miller te yon konsiltan stratejik IT ak chanjman biznis pou yon kantite gwo kliyan 

nan sektè prive ak piblik.  

 

Anvan li te travay nan Warner Music Group, Miller te ofisye anchèf enfòmasyon nan J. Sainsbury PLC a 

Lond, Angletè kote li te responsab pou yon pwogram transfòmasyon biznis IT ki pèmèt livrezon atravè 

yon objektif aranjman spesyal finansman ekstèn $3 milya stratejik avèk Accenture. Li te Ofisye Anchèf 

Enfòmasyon, Divizyon Kredi Konsomatè, nan National Westminster Bank PLC annaprè Ofisye anchèf 

Enfòmasyon nan Merrett Group ak Ofisye anchèf Gwoup Enfòmasyon nan TUI Travel, yo tout nan Lond. 

Apresa li te vini yon vis prezidan ak Ofisye anchèf Enfòmasyon, EMEA, nan Dell, Inc., responsab pou 

strateji IT ak jesyon 570 manm pèsonèl nan 22 peyi toupatou an Ewòp, avèk yon bidjè de $150 milyon 

dola. 

 

Miller pral kòmanse pozisyon l antanke Ofisye anchèf Enfòmasyon nan sèvis teknoloji Eta nan dat 8 

desanm 2014. Nominasyon an pa mande konfimasyon sena.  

 

“Maggie Miller se yon ofisye enfòmasyon eksepsyonèl kap travay pou ede Girls Scouts re-imajine 

itilizasyon nou de teknoloji pral kite yon enpak dirab sou mouvman nou an,” te deklare Anna Maria 

Chávez, PDG Girl Scouts nan Etazini. “Byenke nou pral manke Maggie, mwen kontan pou m konnen ke 

pral gen yon gwo defansè pou tifi yo nan kabinè Gouvènè a, e map rete tann pou m kontinye patenarya 

nou avèk li nan ane kap vini yo.” 

 

Objektif stratejik biwo eta sèvis Enfòmasyon Teknoloji sipòte priyorite administrasyon Gouvènè Cuomo 

e yo aliyen avèk misyon ajans lan pou pèmèt pi bon sèvis gouvènman. ITS fonksyone 24 èdtan pa jou, 

365 jou nan yon lane atravè kat sant done prensipal ki loje plis pase 50 misyon aplikasyon enpòtan ak 

sitwèb. Li ofri rezo sekirite ak sipò biwo pou plis pase 38,000 pòs travay sou 1,600 kilomèt fib; sistèm 

telekominikasyon vwa ak done sipòte 90,000 itilizatè ak 10,000 telekonferans pa ane; ak sistèm imèl 

santralize ki sipòte plis pase 75,000 itilizatè. Ajans Sant Swen Kliyan bay sèvis sipò biwo a plis pase 

50,000 itilizatè a plis pase 1,500 sit nan tout eta. 

